
Տնային մեկուսացման ցուցումներ կորոնավիրուս 

հիվանդություն-2019 վարակով (COVID-19) վարակված 

մարդկանց համար 

Հետևյալ ցուցումներն այն մարդկանց համար է, ում մոտ լաբորատոր ստուգումով 

հաստատվել է COVID-19: Ներառված է նաև տեղեկատվություն նրանց ընտանիքների 

կամ խնամակալների համար։ 

 

Տնային խնամք 

COVID-19 վիրուսի դեմ չկա հատուկ բուժում։ Ահա այն քայլերը, որոնք կարող են օգնել 

Ձեզ ավելի լավ զգալ՝ 

• Հանգստացեք։ 

• Խմեք մեծ քանակությամբ հեղուկներ։ 

• Ջերմությունը և ցավը մեղմելու համար ընդունեք Ացետամինոֆեն (Թիլենոլ®)։ 

• Հաշվի առեք, որ 2 տարեկանից ցածր երեխաներին չի կարելի տալ առանց 

դեղատոմսի վաճառվող հարբուխի դեմ դեղեր առանց նախապես բժշկի հետ 

խոսելու։ 

• Հաշվի առեք, որ այս դեղերը չեն «բուժում» հիվանդությունը, և Դուք չեք դադարում 

մանրէներ տարածել։ 

 

Բուժօգնության ստացում 

Անհապաղ դիմեք բուժօգնության, եթե Ձեր ախտանիշները վատթարանան, 

հատկապես եթե Դուք լրջորեն հիվանդանալու ավելի բարձր վտանգի տակ եք։ Այս 

խումբը ներառում է 65 և ավելի տարեկան մարդկանց, հղիներին կամ առողջական 

խնդիր, օրինակ՝ քրոնիկ հիվանդություն կամ թույլ իմունային համակարգ 

ունեցողներին։ Խորհուրդ է տրվում, որ Դուք բուժօգնության դիմեք, եթե ունեք 

լուրջ ախտանիշներ, օրինակ՝ 

 

 
 
Կյանքին վտանգ սպառնացող ախտանիշներ ունեցող մարդիկ պետք է զանգահարեն 911։ 

 Կարգավար անձնակազմին տեղյակ պահեք, որ գուցե ունեք COVID-19: Հնարավորության 

դեպքում նախքան շտապ օգնության ծառայությունների ժամանումը դիմակ դրեք։ 

 

Եթե հրատապ չէ, զանգահարենք Ձեր բժշկին այցելելուց առաջ։ Հնարավոր է, որ 

կարողանաք խորհուրդ ստանալ հեռախոսով։ Եթե Դուք այցելում եք առողջապահական 

հաստատություն, ներս մտնելուց առաջ կրեք դիմակ, որպեսզի պաշտպանեք մյուս 

մարդկանց Ձեզնից վարակվելուց։ 

 

COVID-19-ը կարող է սթրեսային լինել մարդկանց համար։ Այցելեք 

publichealth.lacounty.gov/media/Coronavirus/, որպեսզի իմանաք, թե ինչպես հոգ տանել Ձեր 

հոգեկան առողջության մասին և աջակցել Ձեր սիրելի մարդկանց։ Եթե Դուք կարիք ունեք 

խոսելու Ձեր հոգեկան առողջության մասին ինչ-որ մեկի հետ, կապվեք Ձեր բժշկի հետ 

կամ Լոս Անջելես շրջանի Հոգեկան առողջության կենտրոնի շուրջօրյա օժանդակող գծին՝ 

(800) 854-7771 հեռախոսահամարով։ 

 

ԱՅԼ ՄԱՐԴԿԱՆՑ ՊԱՇՏՊԱՆՈՒԹՅՈՒՆ 

Հետևեք ստորև նշված քայլերին, որպեսզի օգնեք կանխել հիվանդության 

տարածումը Ձեր տան և Ձեր համայնքի մարդկանց։ 

Մնացեք տանը, բացառությամբ՝ բուժօգնություն ստանալու նպատակով։ 

• Մի գնացեք աշխատանքի, դպրոց կամ հանրային վայրեր։ 

• Մնացեք տանը Ձեր ախտանիշների հայտնվելուց հետո 7 օր ԵՎ ապաքինվելուց հետո 

առնվազն 3 օր: Ապաքինումը նշանակում է, որ Դուք ազատվել եք ջերմությունից 72 

ժամ՝ առանց ջերմիջեցնող դեղորայք ընդունելու և Ձեր շնչառական ախտանիշները 

(օրինակ՝ հազ, դժվարացած շնչառություն) բարելավվել են։ 

• Եթե հիվանդ ժամանակ ստիպված եք դուրս գալ տնից, մի օգտվեք հանրային 

տրանսպորտից։ Օգտագործեք անձնական փոխադրամիջոց, եթե հնարավոր է։ 

Եթե չեք կարող ինքներդ վարել, Ձեր և վարորդի միջև պահպանեք որքան 

հնարավոր է մեծ տարածություն, պատուհանները բաց թողեք և 

հնարավորության դեպքում դիմակ կրեք։ 

• Եթե չունեք որևէ մեկի, ով կօգնի Ձեզ, հնարավորության դեպքում այնպես 

կազմակերպեք, որ սնունդն ու այլ անհրաժեշտ իրերը թողնեն Ձեր դռան մոտ։ 

Եթե պետք է Ձեր դռան մոտ հանդիպեք ինչ-որ մեկին, դիմակ կրեք։ 
 

Ձեր տանը առանձնացեք այլ մարդկանցից 

• Որքան հնարավոր է, մնացեք հատուկ սենյակում և Ձեր տան այլ մարդկանցից հեռու։ 

Հատկապես կարևոր է հեռու մնալ այն մարդկանցից, որոնք լրջորեն հիվանդանալու 

ավելի բարձր վտանգի տակ են։ Մտածեք նրանց համար բնակության 

այլընտրանքային տարբերակների մասին, եթե դա հնարավոր է։ 

• Օգտվեք առանձին սանհանգույցից։ Եթե դա հնարավոր չէ, օգտագործելուց հետո 

մաքրեք սանհանգույցը (տես ստորև): 

• Փորձեք այլ մարդկանցից պահպանել առնվազն 6 ոտնաչափ հեռավորություն։ 

• Հնարավորության դեպքում բացեք պատուհանները կամ օգտագործեք օդափոխիչ 

կամ օդորակիչ տան ընդհանուր տարածքներում, որպեսզի ապահովեք լավ 

օդափոխություն։ 

• Մի ընդունեք հյուրեր և սահմանափակեք Ձեր տան մարդկանց թիվը։ 

• Հիվանդ ժամանակ գործ մի ունեցեք ընտանի կամ այլ կենդանիների հետ։ 

• Հիվանդ ժամանակ ուտելիք մի պատրաստեք և մատուցեք մյուսներին։ 

• Հնարավորության դեպքում մի խնամեք երեխաների։ 

Այլ մարդկանց մոտ գտնվելիս կրեք դեմքի դիմակ 

Դուք պետք է դեմքի դիմակ կրեք, երբ գտնվում եք այլ մարդկանց (օրինակ՝ միևնույն 

սենյակը կամ փոխադրամիջոցը օգտագործելիս) կամ ընտանի կենդանիների մոտ, 

ինչպես նաև հիվանդանոց կամ Ձեր բժշկի գրասենյակ մտնելուց առաջ: Եթե չեք կարող 

դիմակ կրել (օրինակ՝ եթե այն դժվարացնում է Ձեր շնչառությունը), ապա Ձեզ հետ 

ապրող մարդիկ չպետք է Ձեզ հետ միևնույն սենյակում գտնվեն։ Եթե նրանք պետք է 

մտնեն Ձեր սենյակ, նրանք պետք է դեմքի դիմակ կրեն։ Ձեր սենյակից դուրս գալուց 

հետո նրանք պետք է անմիջապես մաքրեն իրենց ձեռքերը, ապա հեռացնեն և դեն նետեն 

իրենց դեմքի դիմակը և ձեռքերը նորից լվանան։ 

 

Հազալիս և փռշտալիս ծածկեք բերանը 

Հազալիս կամ փռշտալիս ծածկեք Ձեր բերանն ու քիթը անձեռոցիկով։ Օգտագործված 

անձեռոցիկները գցեք փակվող աղբամանի մեջ, անմիջապես լվացեք Ձեր ձեռքերը։ 

 
Խուսափեք անձնական կենցաղային իրերի համատեղ օգտագործումից 

Ափսեները, գավաթները, բաժակները, սպասքը, սրբիչները կամ անկողինը մի կիսեք 
Ձեր տան այլ մարդկանց կամ ընտանի կենդանիների հետ։ Օգտագործումից հետո 
դրանք մանրակրկիտ ձևով լվացեք օճառով ու ջրով։ 

 
Հաճախակի մաքրեք Ձեր ձեռքերը 

Հաճախակի և մանրակրկիտ ձևով մաքրեք Ձեր ձեռքերը, հատկապես քիթը 
մաքրելուց, հազալուց կամ փռշտալուց, պետքարանից օգտվելուց հետո և 
ուտելուց կամ ուտելիք պատրաստելուց առաջ։ Առնվազն 20 վայրկյան 
օգտագործեք օճառ և ջուր։ Եթե ձեռքի տակ չկա օճառ և ջուր, մաքրեք Ձեր 
ձեռքերը առնվազն 60% սպիրտ պարունակող ձեռքերի ախտահանիչ միջոց՝ 
ծածկելով Ձեր ձեռքերի ողջ մակերեսը և դրանք իրար շփելով, մինչև չորանան։ 
Օգտագործեք օճառ և ջուր, եթե Ձեր ձեռքերը նկատելիորեն կեղտոտ են։ 

 

Ամեն օր մաքրեք և ախտահանեք այն բոլոր մակերեսները, որոնց հաճախակի եք 

դիպչում 

Այս մակերեսները ներառում են վաճառասեղաններ, սեղանի մակերեսներ, դռների 

բռնակներ, լոգարանի հարմարություններ, զուգարանակոնքեր, հեռախոսներ, 

ստեղնաշարեր, պլանշետներ և կողային սեղանիկներ։ Նաև մաքրեք և 

ախտահանեք ցանկացած մակերես, որի վրա մարմնի հեղուկ է թափվել։ 

Օգտագործեք կենցաղային մաքրող և ախտահանող միջոցներ կամ անձեռոցիկներ՝ 

ըստ ապրանքի պիտակի ցուցումների։ Տես մաքրման ցուցումները «Շնչառական 

հիվանդության տարածման կանխարգելումը տանը» Հանրային առողջապահության 

 վարչության կայքում։ 
 

ՏԵՂԵԿԱՏՎՈՒԹՅՈՒՆ ՁԵԶ ՀԵՏ ՍԵՐՏ ՇՓՈՒՄ ՈՒՆԵՑԱԾ ՄԱՐԴԿԱՆՑ 

ՀԱՄԱՐ 

 

Կարանտին 

Ձեր տան մարդիկ, Ձեր մտերիմ գործընկերները և խնամակալները, ինչպես նաև 

այն մարդիկ, ովքեր 6 ոտնաչափ տարածության վրա Ձեզ մոտ են գտնվել ավելի 

քան 10 րոպե, երբ Ձեզ մոտ առկա են եղել ախտանիշներ, համարվում են սերտ 

շփում ունեցած մարդիկ։ Քանի որ Ձեզ հետ սերտ շփում ունեցած այս մարդիկ 

Լոս Անջելես շրջանի Հանրային առողջապահության վարչություն 

publichealth.lacounty.gov/media/Coronavirus 
4 of 4 

3/22/20 Home Isolation for People with COVID-19 (Armenian) 

 

պաշտպանված չեն, հնարավոր է, որ նրանք վարակվեն COVID-19-ով։ Նրանք 

պետք է ինքնամեկուսանան, նույնիսկ եթե իրենց լավ են զգում, քանի որ 

ախտանիշները կարող են հայտնվել 2-14 օրվա ընթացքում։ 

Տե՛ս «Տնային կարանտինի ուղեցույց COVID-19-ով վարակվածների համար»։ 
 

Նախազգուշական միջոցառումներ սերտ շփում ունեցած անձանց համար 

Խորհուրդ է տրվում, որ բոլորը Ձեզնից պահեն առնվազն 6 ոտնաչափ 

հեռավորություն, մինչ Դուք գտնվում եք տնային մեկուսացման մեջ։ Եթե դա 

հնարավոր չէ, բոլոր նրանք, ովքեր շարունակում են Ձեզ հետ սերտ շփում ունենալ, 

պետք է իրենց կարանտինի ժամանակահատվածը երկարացնեն Ձեզ հետ սերտ 

շփում ունենալուց հետո մինչև 14 օր։ 

Ձեր խնամակալները և Ձեզ հետ կենցաղային կապ ունեցող մարդիկ պետք է կրեն 

մեկանգամյա օգտագործման դեմքի դիմակներ և ձեռնոցներ, եթե մաքրում են Ձեր 

սենյակը կամ լոգարանը կամ շփում են ունենում Ձեր մարմնի հեղուկների և/կամ 

արտադրությունների հետ (օրինակ՝ քրտինք, թուք, թարախ, քթի լորձ, փսխում, մեզ կամ 

լուծ): Նրանք պետք է առաջնահերթ հեռացնեն և ազատվեն իրենց ձեռնոցներից, մաքրեն 

ձեռքերը, ապա հեռացնեն և ազատվեն իրենց դեմքի դիմակից և նորից մաքրեն ձեռքերը։ 
 

Ի՞նչ պետք է անեմ, եթե լրացուցիչ հարցեր ունենամ։ 

Այցելեք Հանրային առողջապահության վարչության կայք՝ 

www.publichealth.lacounty.gov/media/Coronavirus/ և ստացեք կորոնավիրուսի մասին 

ավելի շատ տեղեկատվություն։ Ձեր առողջության հետ կապված ցանկացած հարցի և 

խնամքի դեպքում խնդրում ենք զանգահարել Ձեր բուժաշխատողին։ Եթե Ձեզ 

անհրաժեշտ է բուժօգնություն կամ հոգեբուժական ծառայություններ գտնել, 

զանգահարեք Լոս Անջելես շրջանի շուրջօրյա Տեղեկատվական գիծ՝ 2-1-1 

հեռախոսահամարով։ 

